Коми Республикаын моз тӧлысь 22 лун вермас лоны шойччан праздник лунӧн

Вячеслав Гайзер вӧзйис вӧчны Коми Республикалысь чужан лун содтӧд уджавтӧм праздник лунӧн. Лӧсялана проект кутасны видлавны Каналан Сӧветлӧн заседание вылын косму тӧлысь 24 лунӧ.

«Татшӧмторйыс вӧлі нин 2011 воын, кор ми пасйим миян республикалы 90 во. Сэки йӧзыс зэв бура донъялісны нӧшта ӧти шойччан лунсӧ, сьӧлӧмсянь пырӧдчисны праздничнӧй мероприятиеясӧ», - уськӧдіс тӧд вылӧ Вячеслав Гайзер.

Кыдзи вӧлі пасйӧма оланпас балаын, содтӧд праздник лунсӧ Коми Республикаса бюджетнӧй юкӧнса организацияясын кутасны финансируйтны дінмуса сьӧмкуд тшӧт весьтӧ. Федеральнӧй органъясса да организацияясса, меставывса асвеськӧдлан органъясса, бюджетысь ӧтдор организацияясса уджалысьяс кутасны шойччыны ас кӧсйӧм серти.

«Кута лача, уджӧн могмӧдысьяс оз лоны паныд асланыс коллективъяслы да сідзжӧ моз тӧлысь 22 лунсӧ индасны шойччан лунӧн. Татшӧмсяма практикаыс тшӧкыда паныдасьлӧ Россияса мукӧд дінмуын, весиг оз сӧмын национальнӧй республикаясын, а тшӧтш и обласьтъясын», - тӧдчӧдіс дінмуса юрнуӧдысь.   
